
(...)

Transha(cti)on & accord entre / antho(ine)te
chaubarde vefve a feu bernard riviere
et jean riviere vieulx

Comme ainsi soit et aye este narré par parties
que au mois de jan(vi)er der(nier) an p(rese)nt mil six cens vingt
anthoinete chaubarde vefve a feu bernard riviere en
qualite de mere et legitime administreresse des personnes
et biens de jean riviere jeune filz dud(it) feu bernard

eust faict informer d'authorité de la co(u)r de m(onsieu)r le sen(ech)al
de th(ou)l(ous)e contre jean riviere vieulx fillastre de lad(ite) chaubarde
et contre bernard grezes ]son[ serviteur d( )icell(ui) riviere pretexte
de contrevention de suavegarde par elle obtenue de lad(ite) 
co(u)r po(u)r ra(is)on de certain passage et servitude que led(it)
jean riviere vieulx voloit prendre en une piece terre
dud(it) riviere jeune mentionnee et limittee au proces
sur lequel apres avoir este procedé a divers actes
ordonnance de contrev(ention) auroit este prononcee et que
parties preuveroient et veriffiroient le(urs) faictz / et pendant
ceste instance led(it) jean riviere vieulx prethendant avoir
este excedé en sa personne tant par lad(ite) chaubarde
]et riviere jeune mere e(t )filz[ que par jean lagarde son
servite(ur) et ]jeanne faure le(ur) chambriere[ au(tr)es eust aussi faict
informer contreulx d'authorité de la co(u)r de m(onsieu)r le juge
ordin(aire) de villemur / et tellement poursuivy devant icell(e)
que ordonnance de confrontement s en seroit ensuivy
contre lad(ite) chaubarde et de plus amplement enquis
contre lesd(its) riviere jeune e(t )/jeanne/ faure ^ ° et au surplus
ordonné que les deffaultz obtenus contre led(it) lagarde
deffaillant seroient entretenus de( )laquelle ordonnance
ayant lesd(its) chaubarde et riviere mere e(t )filz relevé
ppel en lad(ite) co(u)r de m(onsieu)r le sen(ech)al de th(ou)l(ouse) est intervenu
ordonnance portant que la procedure faicte devant
led(it) s(ieu)r juge de villemur demeure cassee / lesd(its) riviere
et faure relaxés sans despens / et po(u)r lesd(its) riviere vieulx

^° chambriere de lad(ite) chaubarde

et chaubarde appointés en le(urs) faictz contrev(enants) et po(u)r led(it)
lagarde qu( )il seroit procedé contre luy comme contumax et deffaillant
en concequanece de laquelle ordonnance / parties estoient en
voye de f(air)e le(ur) preuves et enq(uê)tes mesmes led(it) jean riviere
vieulx quy po(u)r cest effect se seroit mis en grands frais et despens
et les ungs et les au(tr)es estoient en voye d en exposer



beaucoup / tant sur l une que sur l au(tr)e desd(ites) procedures
de quoy ilz desirent se redimer / et n en sçavoir treuver
les moyens et expedientz / jusques a ce que madame
de belluion ayant este par eulx suppliee de se vouloir
employer par son conseil et entremise ilz auroient
compromis et arbitre tous leursd(its) differens / et s estans
les arbitres par eulx nommes et accordes, transportés
sur les lieux contencieux / et assemblés par diverses fois
mesmes traicté et concerté le tout devant lad(ite) dame
en fin par le moyen d( )elle et desdits) arbitres / lesd(ites)
parties / sont demeurees d'accord d assopir et terminer
tous leurs d(its) differens en la forme q(ue) s ensuict / c( )est
q(ue) ce jourd'huy sceitzie(me) du mois de juin mil six cens
vingt / apres midy a villemur dioceze bas montauban
et sen(echau)cee de th(ou)l(ouse) regnant n(ot)re souverain prince louys
trezie(me) du nom par la grace de dieu roy de france et de
navarre / pardevant moy not(aire) royal soubs(sig)ne dans ma
boutique / ont esté n personne la susd(ite) chaubarde
faisant tant en son nom que en lad(ite) qualité de mere

et legitime admnistreresse dud(it) jean riviere jeune son filz
d'une part et le susd(it) jean riviere vieulx laboure(ur) les
tous habitans au consulat de monvalen / d au(tr)es / lesquelles
parties de le(ur) bon gré e(t )franche volonté soubs le bon plaisir
du roy et de la justice / ont transhige accordé et arresté
qu( )ilz renoncent respectivement / ausd(its) proces e(t )procedures
leurs ciconstancs et deppendances concernant lesd(ites) parties
e(t )po(u)r le(ur) interest / demeurant icelles procedures po(u)r
non advenues / po(u)r le(ur) regard, sans pouvoir estre poursuivies
directement ny indirectement / et y aura paix et amityé
entre parties sans se pouvoir rien demander les uns
aux au(tr)es auquel effect ch(ac)une payera ses frais et despens
sans esperance d aucun rembource(men)t / le tout sans
prejudice aud(it) riviere vieulx de pouvoir agir et continuer
sa poursuite contre led(it) lagarde defaillant comme bon
luy semblera / et lad(ite) chaubarde aussi se rezerve l instance
qu( )elle a intentee contre m(aîtr)e pie(rre) belon docte(ur) et m(aîtr)e anth(oine)
ratier/ po(u)r la pouvoir aussi poursuivre comme elle verra estre
a f(air)e item est transhigé et accordé po(u)r le bien de
paix et commodite desd(ites) parties que conformement
a l instrument de divi(si)on e(t )partage entreulx passé
receu par m(aîtr)e jean custos not(aire) le vingt unie(me)
juin m(il) vic dix huict / que toutes parties de donneront 
passage mesme aux lieux contencieux ou sera faict
et trassé chemin de largeur de doutze pams
a icell(ui) prendre du long des pieces et joignant le
fossé po(u)r aller et venir de la metterie dud(it) riviere

vieulx et chemin de campinastre a l au(tr)e chemin quy
va de la metteire dud(it) jean riviere jeune au lieu appelle
del fontanas metterie dicte del fraysse et ailleurs / et



aussi icelles metterie dud(it) riviere jeune au mesme chemin
de campinastre et ailleurs / duquel chemin e(t )passage
lesd(ites) parties se serviront respectivement, soit a pied ou
a cheval avec charette et ]au(tr)em[ bestail et au(tr)ement comme
le(ur) sera nece(ssaire) tout dol e(t )fraude cessant de part et d autre
et ce tant po(u)r eulx que po(u)r le(ur) sucesseurs a l advenir
et sans que au(tr)es que lesd(ites) parties , se puissent
servir dud(it) passage / et sera de j(ou)r en j(ou)r a la premiere
requi(siti)on de l une partie a commungs frais planté bornes
et limittes / aud(it) passage po(u)r esviter toute contesta(ti)on a
 la dvenir / lequel chemin ainsi dresse et limitté sera
entretenu par lesd(ites) parties ch(ac)uns z l endroict de son fonds
et les pontz e(t )planches remis ainsi q(ue) sera besoing
en sorte qu( )ilz y puissent commodement passer / et ce
a commungs frais / et po(u)r plus grande fermeté et
asseurance de cest accord lesd(ites) parties ont arresté q(ue)
de part et d au(tr)e sera declare et presté consentement en
lad(ite) co(u)r de mond(it) s(ieu)r le sen(ech)al, po(u)r obtenir la cassa(ti)on
des susd(ites) informa(ti)ons et relaxe respective desd(ites) parties
po(u)r ra(is)on d( )icelle / et a cest effect ont constitues le(ur)
procur(eur)s en lad(ite) co(u)r sçavoir led(it) riviere m(aîtr)e
pontier et lad(ite) chaubarde m(aîtr)e      (omission)          carrery
et tous au(tr)es procur(eur)s postullans en lad(ite) co(u)r, po(u)r f(air)e
toutes declara(ti)ons consentemens et requi(siti)ons nece(ssaire)s

po(u)r obtenir lad(ite) cassa(ti)on desd(ites) inqui(siti)ons et declara(ti)ons
d( )innocence desd(ites) parties / promettant d agreer et ratiffier
tous ce que par leursd(its) procur(eur)s sera faict a l( )effect susd(it)
ne les revocquer ains les relever / et po(u)r ]cest effect[
e(t )po(u)r tenir garder et observer /tout/ le contenu au pr(ese)nt inst(rument)
lesd(ites) parties ont obligés et ypothecques tous le(urs) biens
etc submis etc renon(çant) etc juré p(rese)ns m(aîtr)es guill(aume)
pendaries not(aire) de villemur / françois roset not(aire) de leyrac
jean corbelhe not(aire) de monvalen / jean seigne jean
hugonnenc marchans de villemur / george vernhes labo(ureur)
de monvalen pie(rre) gisquet forgeron dud(it) leu / et moy not(aire)
soubs(sig)ne avec ceulx quy sçavent /         Pendaries

Rozet, p(rese)nt                     Courvelhe

    Hugonenc, p(rese)nt
                                                 Seigne, p(rese)nt

                                         Timbal, not(aire) r(oyal)

